
Una man a briscula 

(Faustini Valente – 1889) 

 

Donca stum me e te! Zügum bein! 

che sta man ché me gl’ho zamò in sacossa. 

Dì, et al mond? A i’ho capì! Va bein. 

Fa miga i segn csé gross, si no as cugnussa. 

Me ag n’ho du, quindi mass c’un piccinein; 

te, in tütt i cäs, at passaré cla grossa… 

Guärda cl’è mia! Sbatag sö un carghein; 

zù tütt i pont, o s’at gh’è un ass astrossa. 

Angu d’un mond! An vëdat, o sunäi, 

cl’è l’ass ad briscula? A vinsimma nöi!!... 

I’äsan cmé te a gh’è da fä a catäi! 

Adess l’è fatta! E an n’in fum pö gnan vöin! 

Cöinta cus gh’è in dal mass, a n’as sa mäi… 

Sinquantanöv!...e chisti i fann ‘ssantöin! 


